
2013 թվականի  N       –Ն   

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  23-Ի N 907-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

<< Պետական կենսաթոշակների մասին>> Հայաստանի Հանրապետության օրենքի 32-րդ հոդվածի 5-րդ մասի համաձայն Հայաստանի Հանրապետության կառավարությունը որոշում է’ 
 1. Հայաստանի Հանրապետության կառավարության 2009 թվականի հուլիսի  23-ի <<1988-1992 թվականներին Ադրբեջանի Հանրապետությունից  բռնագաղթված անձանց և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց աշխատանքային  ստաժ սահմանող հանձնաժողով ստեղծելու և հանձնաժողովի աշխատակարգը հաստատելու մասին>> թիվ 907-Ն որոշման մեջ կատարել հետևյալ փոփոխությունները.

1) որոշման վերնագրում  և տեքստում , հավելվածի վերնագրում և տեքստում
<<ապահովագրական>> բառը փոխարինել <<աշխատանքային>>  բառով,
2) որոշման 7-րդ կետի <<2013>> թիվը փոխարինել  <<2014>>  թվով,   
3) որոշման հավելվածի 10-րդ կետում <<Պետական կենսաթոշակների մասին>>
Հայաստանի Հանրապետության օրենքն ուժի մեջ մտնելուց հետո>> բառերը փոխարինել <<2003թ. ապրիլի 10-ին և դրանից հետո>> բառերով:
2. Սույն  որոշումն ուժի մեջ է մտնում պաշտոնական հրապարակմանը հաջորդող օրը և տարածվում  է  2014թ. հունվարի  1-ից  հետո  ծագած հարաբերությունների  վրա:  
ՀՀ ՏԿՆ միգրացիոն պետական ծառայության պետ   Գագիկ Եգանյան
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  23-Ի   N 907-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԻԾ 

1. Անհրաժեշտությունը
        Ադրբեջանից  բռնագաղթված փախստականների մեծ մասը չունեն  աշխա-տանքային գրքույկներ, անգամ անձնագրեր և անձը հաստատող  այլ փաս-տաթղթեր, ինչը խնդիրներ էր առաջացնում կենսաթոշակ նշանակելու ժամանակ նրանց աշխատանքային  ստաժը սահմանելու հարցում: 
        Նշված  խնդրին լուծում տրվեց  ՀՀ կառավարության 2009 թ. հուլիսի 23-ի <<1988-1992 թվականներին Ադրբեջանի Հանրապետությունից բռնագաղթված անձանց աշխատանքային ստաժները սահմանող  հանձնաժողով ստեղծելու և հանձնաժողովի  աշխատակարգը  հաստատելու մասին>> թիվ 907-Ն  որոշմամբ, որի գործունեության ժամկետ էր սահմանված  մինչև 2011 թ. դեկտեմբերի 31-ը: Այնուհետև ՀՀ կառավարության 2012 թ. ապրիլի 5-ի <<Հայաստանի Հանրապետության կառավարության 2009թ. հուլիսի 23-ի   թիվ 907-Ն որոշման մեջ փոփոխություն կատարելու մասին>>  թիվ 402-Ն  որոշմամբ  հանձնաժողովի գործունեության ժամկետը երկարաձգվել է մինչև 2013 թ. դեկտեմբերի 31-ը:       

        Ժամկետը երկարաձգվելուց հետո 2012 թ.  հունվարից մինչև սեպտեմբերի   30-ը ներառյալ ծառայությունը ստացել է թվով 121 դիմում, կայացել է աշխատանքային  ստաժ սահմանող հանձնաժողովի 13 նիստ,  բավարարվել է 91 դիմում, որից 5-ը`  մասնակի, մերժվել է 23 դիմում` տարբեր պատճառներով: Դիմումատուներից  5-ը չեն ներկայացել հանձնաժողովի նիստին, 2 անձ էլ դիմել են կրկնակի: Ընդհանուր առմամբ հանձնաժողովի գործունեության սկզբից`  2009 թվականից մինչև 2013 թվականի սեպտեմբերը ներառյալ ծառայությունը ստացել է թվով 543  դիմում, կայացել է աշխատանքային  ստաժ սահմանող հանձնաժողովի 50 նիստ, բավարարվել է 324 դիմում, որից 29-ը` մասնակի, մերժվել է 192 դիմում տարբեր պատճառներով, 20-ը չեն ներկայացել  հանձնաժողովի նիստին, 7 անձ էլ դիմել են կրկնակի : 
       Յուրաքանչյուր դիմումի առնչությամբ օրենսդրությամբ սահմանված կարգով հարուցվում է վարչական վարույթ, ընդունվում որոշում և արդյունքների մասին տեղեկացվում են դիմողներին: 
      Բերված տվյալները փաստում են, որ հանձնաժողովը օգտակար գործու-նեություն է ծավալել հարյուրավոր փախստականների համար և որ նրանց կողմից ներկայացվող դիմումների հոսքը շարունակվում է:
       Հանձնաժողովի գործունեության չշարունակման դեպքում աշխատանքային ստաժի հաստատման  հարցեր ունեցող անձանց համար որպես տարբերակ կմնա միայն դատական եղանակով խնդրի լուծումը:       
2. Ընթացիկ իրավիճակը և խնդիրները
     ՀՀ կառավարության 2009 թվականի հուլիսի 23-ի <<1988-1992 թվականներին  Ադրբեջանի Հանրապետությունից բռնագաղթված անձանց աշխատանքային ստաժները սահմանող հանձնաժողով ստեղծելու և հանձնաժողովի աշխատակարգը հաստատելու մասին>> ՀՀ կառավարության  թիվ 907-Ն որոշման 7-րդ կետը չփո-փոխվելու դեպքում աշխատանքները կմնան անավարտ: 
3. Տվյալ բնագավառում իրականացվող քաղաքականությունը
      Ոլորտի քաղաքականությունը իրականացվել է ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրա-պետությունից բռնագաղթված անձանց աշխատանքային  ստաժները սահմանող հանձնաժողով ստեղծելու և հանձնաժողովի աշխատակարգը հաստատելու մասին>>  ՀՀ կառավարության  թիվ 907 որոշմամբ : 

4. Կարգավորման նպատակը և բնույթը

      ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից բռնագաղթված անձանց աշխատանքային ստաժները սահմանող  հանձնաժողով ստեղծելու և հանձնաժողովի  աշխատա-կարգը  հաստատելու մասին>>  ՀՀ կառավարության  թիվ 907 որոշման  7-րդ կետը խմբագրվելու դեպքում աշխատանքները կհասցվեն ավարտին: 

5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարության միգրացիոն պետական ծառայությունը: 
6. Ակնկալվող արդյունքը 

        ՀՀ կառավարության 2009 թվականի հուլիսի 23-ի <<1988-1992 թվականներին Ադրբեջանի Հանրապետությունից բռնագաղթված անձանց աշխատանքային ստաժները սահմանող  հանձնաժողով ստեղծելու և հանձնաժողովի  աշխատա-կարգը  հաստատելու մասին>>  ՀՀ կառավարության  թիվ 907 որոշմամբ նախա-տեսված ժամկետներում 7-րդ կետը խմբագրվելու դեպքում Ադրբեջանից բռնա-գաղթված փախստականների մեծ մասը չունենալով աշխատանքային գրքույկներ, անգամ անձնագրեր և անձը հաստատող այլ փաստաթղթեր կլուծվի կենսաթոշակ նշանակելու ժամանակ նրանց աշխատանքային  ստաժը սահմանելու հարցը: 
  ՏԵՂԵԿԱՆՔ
         Նախագծի ընդունման առնչությամբ ընդունվելիք այլ իրավական ակտերի 

նախագծերը կամ դրանց ընդունման անհրաժեշտության բացակայության մասին
     <<Հայաստանի Հանրապետության կառավարության 2009 թվականի հուլիսի  23-ի թիվ 907-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
                                                  ՏԵՂԵԿԱՆՔ
     Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
       <<Հայաստանի Հանրապետության կառավարության 2009 թվականի հուլիսի  23-ի թիվ 907-Ն  որոշման  մեջ  փոփոխություն  կատարելու  մասին»  Հայաստանի Հանրապետության կառավարության որոշման նախագծի ընդունման կապակ-ցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:






















